
Ишди бурхIназиб Дахадаевла районна Ур-

кухъла шилизибси дахъал шалубар гимназияли-

зиб шадлихъла аги-хIяйзиб игитдешла парта 

абхьиб. Ил хасбарибси саби Рссияла Игит Ша-

миль МяхIяммадовлис. 

Балбуцличи СВО-лизир бутIакьяндеш ди-

рухIели алхунси ургъанна хIурматбарес цалаби-

киб районна администрацияла хIянчизарти, жа-

мигIятла вакилти, бучIанти 

ва педагогуни. Илдала 

лугIилизиб лебри муници-

палитетла руководитель 

МяхIяммад ГIябдулкьади-

ров, илала заместительти, 

игитла бегIти ГIяб-

дулхIямид Жамалов ва 

цархIилти.  

АхIерси ВатIан багьандан 

жан кьурбандарибси ур-

гъан Шамиль МяхIямма-

довла гIямрулизирадли ил-

дани цацадехIти анцIбу-

кьуни гьандикахъиб. 

Балбуц ибхьули, гимна-

зияла директор ГIусбан Ибрагьимовли баянба-

риб «Игитла Парта» ибси проект нушала улкала 

хъар-хIерагардеш далтахъули алхунти игитуна-

чила хъумхIертахъес или акIахъубси  биъни. 

Гьарил илгъуна партали иргъахъусира саби 

игитси баркьудиличила хъумхIертни ва 

бургъантала гъабзадешла баркьудлуми гьандир-

кахъути диъни. ЧеалкIуси наслулис патриот 

бяркъ лугнила ва нушала улкала тарих хъум-

хIертнила баркьуди саби школабазир илдигъун-

ти партаби  ибхьни. 

"Патриотизм — ил бацIси дев ахIен, ил хIяла-

нала духем саби, суненира адамти цалабирхъу-

си, илди черяхIти гIяхIбаркьла ва игитти бар-

кьудлумачи гьуцIбикIахъути. Шамиль Мя-

хIяммадовличила ва илдигъунти цархIилти иги-

туначила даимлис хъумуртуси ахIен адамтани. 

Жагьилтала уркIбачира илдигъунти бетуцунани 

халаси асарбируси саби. Илкьяйдали ВатIан бал-

тахъантачи пахрули ва дигили дирцIур илдала 

уркIби. ЧеалкIуси наслула вакилти илкьяй-

дали ахIерси ВатIайс къуллукъбирес хIя-

жатли биъниличила пикрибикIар. 

СВО-лизир бутIакьяндеш дирути бургъан-

ти ишхIелла гьамадли ахIенси мазиллизиб 

чула хала бегIтала гъабзадешла баркьудлу-

ми тикрардирули, игитдешличил бургъули 

саби. Илдала гьарли-марти игитдешла бар-

кьудлумани чедиахъулира сари патриотиз-

мала хьулчилидиубти черяхIти бетуцуни», 

— буриб ГI. Ибрагьимовли. 

Игитунас хасдарибти назмурти делчIун 

балбуцличир гимназияла бучIантани. Багьудила 

бетуцлизиб патриотизмала кьадриличила буру-

ли, педагогунира гъайбухъун. 

Районна бекI МяхIяммад ГIябдулкьадировли 

буриб: 

«Нушала мурад саби жагьилтази ахIерси 

ВатIан балтахъантала хIурматбирес хIяжатли 

биъниличила ва нушала цIакь цадешлизиб 

биъниличила аргъахъни. Шамиль МяхIямма-

довла парта абхьни гъабзадешла ва ВатIан 

багьандан игитти баркьудлуми дурадуркIахъес 

чеалкIуси наслула вакилти уркIичеббиахънила 

баркьуди саби. Нушала районнизивадси игит 

уршила парта абхьни ил ургъанна хIурматбарни-

цунра ахIи, нушала дурхIнази илала гьунарличи-

ла ва рухIласи цIакьличила аргъахънира саби. 

Шамильличила гьанбиркахъни чеалкIуси наслу-

лис гьуни шалабируси зубарили бетааб». 

Балбуц дураберкIибтас уркIи-уркIилабадси 

баркалла багьахIур ГIябдулхIямид Жамаловли: 

«Ишгъуна балбуц дураберкIни игитличила 

гьанбикахънила баркаллаличи лайикьси бар-

кьуди саби ва лерилра нушаб ил дарсли бетару-

ли саби. Илала игитси баркьудиличи пахрубиру-

ли, нушала улкализиб даршудеш калахъес 

багьандан  гьарилличи хъарси секIал дирули 

хIердиэс хIяжатси саби». 

Шамиль МяхIяммадовла 

игитла парта абхьни Ур-

кухъла дахъал шалубар  

гимназиялисцунра ахIи, ле-

билра районнисра мягIни-

чебси баркьуди саби. Ил 

игитличила гьанбиркахъни-

ла баркьудицунра ахIи, пат-

риотизмала мягIничебдеш-

личила, ахIерси ВатIан 

багьандан жавабкардеш дих-

нила ва гъабзадешла бар-

кьудлуми дурадуркIнила 

кьадричебдешличила чеал-

кIуси наслулизи мурхьли 

аргъахънира саби. 

           А. Рашидова. 

Игитдешла  парта  абхьиб 

Россияла гIергъисигъуна солдатли Афга-

нистанна ванза бархьбатурхIейчирадли фев-

ральла 15-личир 36 дус дикили сари. 10 дусла 

духIнар нушала бургъантани Афганистаннизир 

дунъяличиб даршудеш калахънила мурадличил 

дурадуркIути дявила анцIбукьуназир 

бутIакьяндеш дарибтири. 

Хъялис марли кали, илдани чула 

хъарбаркьуни ламусличил тамандарибти-

ри. 

Гьар дуслизиб ил бархIиличил бархба-

сахъи, нушала улкализиб ва Дахадаевла 

районнибра афганцыби-ветеранти цала-

биркулира бирар. 

Илкьяйдали бургъанти-интерна-

ционалистуни гьанбитркахъули, ЧIиши-

лила ЦТКНР-лизиб «Дила рухIла изала –

Афганистан» ибси гъабзадешла дарс ду-

раберкIибсири. Илар бутIакьяндеш дариб 

Афганистанна дургъбала ветеран Мамма-

тов ХIяжикьурбан МяхIяммадовичли.  

 Балбуцла дазурбазир илини бучIантас тама-

шала хабурти дуриб сунени къуллукъбирули 

калунси  манзилличила. 

ДурхIни иличи ункъли 

лехIбизур ва илизи 

дахъал суалти дедиб. 

Гьунибаънила ахирли-

чиб дурхIнани ветеран-

нис баркалла ба-

гьахъур. 

Морское шила ЦТКНР-

лизибра «Афганистан 

— нушала гьанбикуни» 

ибси гъабзадешла дарс 

дураберкIибсири. Ил 

балбуц багьудлуми 

ахъдурцнила баркьуди-

цунра ахIи, патриот 

бяркъ лугнилара саби.   

 «Афганистан – нушала 

изала» ибси балбуц дураберкIиб Зубанчила ши-

ла ЦТКНР-лизиб. Балбуцла башрилизир 

уркIиличи асарбарести назмурти зайдухъун, 

патриот темаличила далуйти делчIун. 

 Метрономла тIамалиуб цалабикибти минутла 

манзиллис лехIкахъиб Афганистаннизиб игитла 

бебкIали алхунти бургъантала хIурматбирули. 

Кубачила шила ЦТКНР-лизибра «Афга-

нистанна ванзаличиб» ибси гъабзадешла сягIят 

бетерхур. Балбуцла дазурбазир дурхIнани баян-

ти аргъиб Афганистаннизир кадикибти дявила 

анцIбукьуначила, чеббицIес хIейруси нушала 

бургъантала бетахъриличила, нушала районни-

зибадти бургъантачила. 

Далдуцунала дазурбазир дурхIнани нушала 

бургъантала игитти баркьудлумачила ва гьунар-

тачила дахъал баянти аргъиб ва  гъайбухъунтас 

илдани уркIи-уркIилабадси баркалла ба-

лахъулри. 

У.  Ганиева .   

МЦКДЦ –ла методист. 

 Дахадаевла районна Кьункьила шилизивадси 40 дусла гIямруличивси Рабадан Рабаданов, ахIерси 

ВатIан гьанни гIязиз жан кьурбандарили гъабзадешла мисалли ветаур. СВО-лизир бутIакьяндеш ди-

рули, илини сунела къантIти гIямрулизир дахъал пергерти баркьудлуми дурадеркIиб. 

Кьункьила урга даражала школализиб багьуди касили гIергъи, Рабадан ВатIа гьалабси чебла ахъес 

арякьунсири. ВатIайс къуллукъбарни илини мурталра дурхъаси чеблализи халбирусири. ГIярмияли-

зивадли чарухъи гIергъи ил шоферли узескайиб ва 15 дус ил хIянчи ламусличил бирусири илини. 

Украинализир кадиркути дявила хасти баркьудлумазир бутIакьяндеш дирули, ил мурталра дергъла 

гьала дублав вирусири ва игитдешла баркьудлуми дурадуркIнилизив бархкьябас мисалли ветаурсири. 

Илини мурталра бегIлара къиянти анцIбукьуназир бутIакьяндеш дирутири ва юлдашунас кумекличил 

музаухъес хIядурсири. Илала къайгъни ва гъабзадешла баркьудлуми ватIай ахъли кьиматладирутири. 

Командованиели дявила майдайчир мурталра гьунарти сархуси ил гIяхIгъабза медалтачил ша-

багъатлавирусири.   

Иличи сунела хъалибаргли ва гъамтани пахрубирулира саби. 

Рабадан сунечи хъарахъесил адам сайри. Илини сунела хъалибарг къугъали гIеббурцулицунра ахIи, 

унрубас ва гъамтас кумек гIеббаахъесра къайгъни дакIудирутири. Илала бегIтанира гIямрула рархкь-

ялира гьанбиркахъули саби илала гIяхIбаркьуначила ва ВатIайчирти дигиличила. Иличи мурталра 

хIертири чедибдешличил чарулхъан или хъалибаргра бегIтира. Илдас дигулри Рабадай сунени Укра-

инализир деркIибти бурхIначила, дявила анцIбукьуначила, юлдашуначила, даршуси закла удир ка-

диркути тамашала анцIбукьуначила дурути хабуртачи лехIбилзес. Сепайда,… 

ИшхIелла манзиллизив Рабадан Рабаданов сунела шантала ва ил валутала уркIбазив мицIирли сай. 

Шилизир ил гIяхIгъабзачила, илала пергерти баркьудлумачила баянти дурули, декIар-декIарти далдуцуни дурадуркIули дирар.   

Рабадан Рабаданов ишхIелла манзилла гьарли-марси игит сай ва чеалкIуси наслулис ил гъабзадешла мисаллира ветаурли сай. Илкьяйдали дар-

шудешла ва цадешла кьиматбиресра адамти бурсибирули саби. Иличила даимлис хъумхIерту шантани ва тухумтани. 

       Информационный центр. 

Рабадан Рабаданов гьаниркахъули 

Афганистаннизирадли нушала гIяскурти урсадукибхIейчирадли — 36 дус 

ДекIар-декIарти далдуцуни дурадеркIиб 

ХI. Сулайбановла уличилси КIишала урга да-

ражала школализиб ишди бурхIназиб 1—5-ибти 

классунала дурхIначил гьундурачиб мяхIкам-

деш бирниличила ихтилат дураберкIиб Дахада-

евла районна ОГИБДД-ла начальник полицияла 

старший лейтенант Р. М  ЯхIъяевли, полицияла 

старший лейтенант М. Р. Шейховли ва ПДН-

нна инспектор, полицияла капитан С. М. Сулай-

бановли. Балбуцла бекIлибиубсигъуна мурад 

сабри дурхIнази гьундурачиб бехIемцIлизи 

хIебикахъес багьандан, илаб башнила аги-

кьяйда аргъахъни. 

«Гьундурачиб дурхIни бехIемцIлизи биркни 

челукьусили бетарули саби ва ил багьандан 

дурхIнала бегIтала, педагогунала ва гIядлу-

зегъа далтахъути органтала шайзибадли илдачи 

мурталра пикри бяхIчииэсра хIяжатси саби. 

Илдигъунти ихтилатунала кумекличил гьунду-

рачиб башнила бетуцличи дурхIни имцIали че-

кабилзулира бирар. 

БиштIахIейчибадли илдази гьундурачиб 

мяхIкамли башниличибли бехIемцIуни кахIе-

диркур или баян-

барни мягIничебси 

саби», —багьахъур 

школала директор 

Рабазан МяхIямма-

довли. 

Ихтилатла башри-

лизиб полицияла 

старший лейтенант 

Р. М. ЯхIъяевли 

баянбариб, дурхIни 

гьундурачиб ба-

шухIели сегъунти 

аги-кьяйдализир бе-

хIемцIуни кадирку-

тил. Илини буриб имцIаливан гьункьябала 

пикриагардешличирли ва балугълахIебаибтала 

хIяжатагарти баркьудлумачирли гьундурачир 

бехIемцIуни кадиркниличила. 

Гьунибаънила итогуни кайули, полицияла инс

-пектор М. Р. Шейховли дурхIни жибариб гьун-

дурачиб илди мяхIкамли башниличи че-

кабизахъес. Гьундурачиб башнила тяхIяр-

кьяйдаличи дурхIни чекабизурли, илдани чула-

ра чула гъамталара арадеш мяхIкамбирули    

дигниличила багьахъур илини. 

«Илдигъунти профилактикалашалти далду-

цуни дурадуркIнили дурхIнази гьундурачиб 

башнила аги-кьяйда чедетаахъили дузахъести 

имканти алкIахъули дирар. ЧеалкIуси наслу 

мяхIкамдеш бирахънила хьулчначи бурсибиру-

ли, илдала гIямрулис урехи хIебирахънила аги-

кьяйда алкIахъулра нушани, викIи ил. 

Нуша дирхулра гьаннала гIергъира илдигъун-

ти далдуцуни мурталра дурадуркIниличи. Ил-

хIели дурхIнани гьундурачиб башнила аги-

кьяйда ункъли дузахъу ва бехIемцIунира кахIе-

диркур», — буриб С. Сулайбановли. 

                                         М. ГIяхIмадова. 

ГIергъиси замана нешла мез гьаладяхI да-

шахъниличила ва мяхIкамдирниличила дахъал 

гъай лер, амма дурхIнани илди руркънила бетуц 

илцад-декIар гапли саби викIес 

хIейрар. Миллатунала мезанас 

хасдарибти сягIятуни камдарнили-

чирли школабазир илди руркъесра 

къиянбулхъниличила балахъули 

саби мугIяллимтани. Илбагьандан 

декIар-декIарти далдуцуни дура-

дуркIес къайгъилизиб саби илди 

дурхIнази нешла мез дагьахъес 

багьандан. Илкьяйдали ишди 

бурхIназиб Дахадаевла районна 

Морскоела урга даражала школа-

лизиб нешла мезла БархIилис хас-

барибси балбуц дураберкIиб. 

ЧеалкIуси наслулизи нушала 

хала бегIтала культура ва нешла мез 

руркъяхънила шайчиб ил балбуц мягIничебси-

лира бетаур. Даргала миллатла мез дурхIнази 

гIяхIил далахънила шайчиб кумекли биэсил про-

грамма ункъли хIядурбарилри школализиб бузу-

ти нешла мезла ва литературала мугIяллимтани. 

Гьаларла гIядатуначила далилтачил гIяхIил 

балкьаахъурлири зал ва иличибли цалабикибти 

нушала хала бегIти хIербирути гьарахъти дусма-

зиб багьарбиубтиванри. БухIнабулхъуси мерли-

чиб гьарилли миллатла берклумала тIем багьес 

имканти акIахъублири. Даргала миллатла жага-

ти далуйти зайдикIулри, буралаби ва багьираби 

дурулри. Заллизибти разибирахъулри декIар-

декIарти хIязанани. 

«Дарган мез ва гIядатуни мяхIкамдирнили-

чибли нушала тамашала культурала дурхъаси 

давла гьалабяхI башахъес вирар. Илгъуна 

дурхъаси чеблаличила нушази-

вадли гьарилли хъумартесра 

асухIебирар. Илдигъунти далду-

цунала кумекличил дурхIнала 

нешла мезличи ва культураличи 

диги имцIадирниличи вирхес 

вирар. Илдигъунти культурала 

давлачерти гIядатуначи пахру-

бирули, мез ункъли руркъесра 

къайгъилизи биркур дурхIни. 

Нушала дурхъати гIядатуни ва 

нешла мез руркънила бетуцуни 

илкьяйдали наслубачирадли 

наслубачи диахъни мягIничеб-

сира саби. ИшхIелла манзилли-

зиб илгъуна баркьуди ахъси даражаличиб дура-

буркIнила бетуцличи нуша чекадизесра хIяжат-

ли саби», — буриб школала директорли. 

                         А. Рашидова. 

Районна  школабазирадти хабурти 

Бургъантала игитдешличила гьанбикахъиб 

Бургъанти-интернационалистуни гьанбиркахънила бархIиличил бархбасахъи, гьалабван Дахадаевла районна КIишала урга даражала школала 9 «А» 

класслизиб «Афганистан – нушала гьанбиклуми, нушала изала» ибси классла пат-

риотический сягIят дураберкIиб.  Ил балбуцла дазурбазиб гьанбикахъиб 1989 

ибил дусла февральла 15 -личир Афганистаннизирадли Россияла гIяскурти урса-

дукибси манзил. 

Классла руководитель Н. А. ГIялиевани дурхIни тянишбариб Афганистаннизир 

кадикибти дявила анцIбукьунала тарихличил. Илини баянти дуриб лергIер къиян-

ти аги-кьяйдализиб нушала бургъанти чула интернациональный чебла таманбиру-

ли, секьяйда игитдешличил ва гъабзадешличил бургъутирил.  Хабар бурухIели 

электронная презентацияра пайдалабарибсири. 

Нуша зубартачи гъаргъли ахIенри… 

ХIякимдешла тахличи гьуцIли ахIенри, 

Ва Афганиста ванзаличир хIердиэс, 

Чилилра буйрухъ бедибси ахIенри…- 

(Афганцыбала далайлизибад.) 

Нешла мез руркъниличи чекадизес 

Гьундурачиб  мяхIкамдеш  бирес 

(Хьарахъуд — 5-ибил  бяхIлизиб) 

Бакьлан шофер 

 Асадуллагьлис 

Авлахъличир вавниван 

Адамтачил валгунси, 

Арцлисра багьалисра 

Адамдеш хIегъхIерибси. 

 

КIишан мугIяллим 

 Рабазан Кьасумовлис 

Разидеш, адамдешра 

Ругертен рамчдикIуси, 

Рубас хIеркIла шин кьяйда 

РухI-жайзивра умуси. 

 

Кьар ургабси вававан 

Кьабулли хIерируси, 

Киркьирдешра, кьясдешра 

Кьиматла хIедируси. 

 

Бускран Хасбулатов  

Хасбулатлис 
Хабарла нарт кьяйдали 

Хабуртазив уруси, 

Хамдешра, уктемдешра 

Хургьразир гьигьхIевхъунси. 

 

Уркухъан Шагьмурхан 

ХIябибовлис 

Шалдаван дяхI шалали 

Шала дунъя буркIуси, 

Шалбуздагъличиб чIакан 

Ши-шантачил валгунси. 

 

ДугIхъан мугIяллим  

Зайпуллагьлис 

Дубурланна яхI-ламус 

Дебшдарили дихIуси, 

Дигилис уркIи гьаргси 

Гъайлис къяна хIейруси. 

 

Закла къуппан яхI ахъси 

Занзи гъай барх агарси, 

Заклизир зубартиван 

Зилантачил валгунси. 

 

СутбукIан урибси 

къаркъала уста ва 

мугIяллим 

МяхIяммадлис 

Къаркъни мицIирдируси 

Мургье някъбар МяхIяммад, 

ХIуни дирути ваяхI  

Кавлан абадла абад. 

 

ГIясидеш, кьясдеш, зиддеш, 

ГIямрулизир агарси, 

ГIяршилизиб чIакаван 

ГIяржакьличил валгунси. 

 

Хуршлан мугIяллим,  

мухбир Кьурбанна 

МяхIяммадлис 
Кьуръайзир аятунен 

Кьаманазив валгунси, 

Кьуллаван бекI урунжла 

Кьас, яхI, адаб умуси. 

 

Мезра гIядатунира 

Мас-давлайчир гьаларси, 

Макрура гIямултира, 

Мякьла гъамхIедируси. 

Уркухъан Хасбулатлис 

(гIяпрахъулан) 

ХутIлацад кьуват белра 

Хамли «къукъухIейкIуси», 

Ханцызи хIеркIла шинцад 

Халкь-ургаб гIяхIли лебси. 

 

Хашхарва дубураван 

Хабуртазив уруси, 

Хиянатдеш, усалдеш 

Халкьнили чехIеибси. 

 

Уркухъан нотариус  

ХIяжимурадлис 

Тасдикьдиран, мардиран 

Тамай адам гъамвиран, 

Терек хIеркIла шин кьяйда 

Тунт-тунтли хIянчи биран. 

 

ХIябшимала шурмиван 

ХIяя-адабра ахъси, 

ХIяжат агархIейубли 

ХIялай-залай узуси. 

 

Урагъан урибси урца уста 

Расулов МяхIяммадлис 

Ассаламу гIялайкум 

Уста хIекьли урибси, 

Урмиван лямцIдикIути 

Урца ваяхI дируси. 

 

Рагъ-рагъдеш дарх агарли 

Рази-разили узан, 

Ругърагъижра агарли 

РяхIмуличил хIериран. 

 

Мардешра адаб-яхIра 

Мас-давлайчир гьалакси, 

Мисрила гIяр чатIасван 

Мер-мусалис мар-марси. 

 

Дибгашан писатель-

журналист Р. 

 ХIяжимурадлис 

ХIядисуни хIясибли 

ХIялай гIямру дуркIуси, 

ХIилизир хIяяла нур 

ХIебла берхIен ухуси. 

 

ХIурхъазибси барткелван 

ХIулкIули хIерируси, 

ХIялалдеш, адаб ламус 

ХIекьли ахъли дихIуси. 

 

ХIурмат-кьиматла къала 

ХIела чIумали калаб, 

ХIеблизир вава-кьарван 

ХIела хIянчи ахъбикIаб. 

 

Меусишан Хан-

БяхIяммадлис 

Хан гьунен уркIи гьаргси 

ХутIла шалан шаласи, 

Хиянатла кIантIалра 

Хамхализиб агарси. 

 

Меусишан мугIяллим 

ГIяли Рабадановлис 

ГIяхIялдешлис, ламуслис 

ГIяр чатIаван серхурси, 

ГIяржакьла нягIнализи 

ГIямрулизив хIейкибси. 

 

Ахъушан мугIяллим,  

поэт, писатель, журна-

лист ГIяли-АсхIяблис 

ГIяхIти дяхIра кавцили 

ГIяхIли хьурабируси, 

ГIяхIдешлацун гъаршани 

ГIямрулизир кайуси. 

 

Адабла къиликъуни 

Ахъли дихIуси дарган, 

Асилдешра, ламусра 

АсхIябливан хIердиран. 

 

Ширан тухтур 

МяхIяммадлис 
Маслис адаб хIейцибси 

Мисри чатIан серхурси, 

Манзилла бяхъянани 

МукIурра хIекIахъибси. 

 

КьярбачIимахьилан 

мугIяллим ГIяллайлис 

ГIяшулла шури кьяйда 

ГIядатунас чIумаси, 

ГIянручI-дуге шалдаван 

ГIяламлис шалайкIуси. 

 

КьярбачIимахьилан 

юрист ГIяхIиллис 

ГIяршван яхI, пдпб пхъли 

ГIямру-дунъя дуртIуси, 

ГIяйиб-хатIа агарли 

ГIяржакьличил узуси 

 

Кьялклан МяхIяммад  

Сулайбановлис 
СирхIязив ва Муйразив 

Сартан-бецIван серхурси, 

Сахаватдеш ламус, ас, 

Самур хIеркIван кавхъунси. 

 

Къиянти чедуркъибти 

Къапланниван ихъуси, 

Маккализиб кягIбаван 

Районнизив валгунси. 

 

Бакьлан мугIяллим  

Абакарлис 

Адаб-яхIла кьяца тIал 

Адамдеш чIумал убза, 

Аяз-дуги бац кьяйда 

Алавтас шалал гъабза. 

 

Бакьлан Мирзала  

ХIяжибяхIяммас 

ХIябкьяйчибси арсланаван 

ХIулби цIали ухуси, 

ХIяжуртала уркIбази 

ХIярхIуби алтIахъуси. 

 

ХIеб гъудурси кьисматли 

ХIурхъла пурсван вихIибси, 

ХIулбала цадехI хIерли 

ХIярамтас цIа дуршуси. 

 

Бакьлан шофер  

Зулпукьарлис 

Зегъа-низам хIедулъан 

ЗивбикIанти хIебиган, 

Закла шалдаличил варх 

Зигар агарли алзан. 

Закван яхIлизив ахъси 

Закатлис сахаватси, 

Зубрала гъагултазиб 

Забла кIантIван хIялалси. 

 

ДугIхъан МяхIяммадов 

ГIябдуллас (манташа) 
МяхIкамли мар-мургьиван 

Мардеш, адаб хIердиран, 

Магьиван умул сирхIян 

Маслис яхI хIейциб дарган. 

 

ГIянручI аръа маркаван 

ГIямрулизив умуси, 

ГIядабли биаллира 

ГIямултази хIейхъуси. 

 

Хъярбукан Хизри 

 Юсуповлис 
Шурми ургаб урунжван 

ХIяяли парчикIуси, 

Адамдешла яхI-ламус 

ХIегъхIерили дихIуси. 

 

Иман, ряхIму ва сабур 

БиркIантазир духъуси, 

Гухратцад зарал чискIал 

АкIубла хIебарибси. 

 

ХIела пагьмула шалда 

Гьар даим шалабикIаб, 

ТалихIра асилдешра 

Сулахъ хIеркIван 

хъярхъдикIаб. 

 

Уркухъан СягIидуллагь 

ГIябдуллабековлис 
Салам хIед СягIидуллагь 

Сабур-ламусла сартан, 

Сагъдиахъес дарган мез 

Серхурси Сулахъ хIеркIван. 

 

Салават дубураван 

Сабурдешлизив ахъси, 

Самурла хIеркIла шинван 

Се манзилра узуси. 

 

СутбукIан авал гъабза-

дешла Орденничил ша-

багъатлаварибси 

Дагъиста Игит 

БяхIямма БяхIяммаевлис 
Байкал шарала шинван 

Баркь-бацлизив умуси, 

Бархьдешла гъабзадешла 

Байрахъ ахъли бихIуси. 

 

БекI ахъли хIериаби 

Балагьли маваргаби, 

БерхIи кьяйда ухули 

БегIтачи чарухъаби. 

 

УбяхI мулебкIан поэт 

Казимбеклис 
Кавказла ахъ дубурла 

«Казбек» ура бихуси, 

КамхIейахъес дарган мез 

Кавсар хIеркIван кавхъунси. 

 

Крым кьяйдали машгьурси 

Кагьра къаркъан чIумаси, 

Кремльла сягIятван 

Кабиз яхIлизив вархьси. 

 

Анкъи ванали бихIутас! 

Аминат 

 ГIябдулманаповнас 
Адаб, хIяя, яхI ламус 

Алахундагъван ахъси, 

Аръа маркан умути 

АвцIали жуз делкIунси. 

 

ГIяшул шурмен Хъярбукла 

ГIямрулизир чIумаси, 

ГIяхIялдешлис ламуслис 

ГIяршван адамдеш ахъси. 

 

ДугIхъан поэт-писатель 

ПатIимат Кьурбановас 
Петраркари даргала 

ПасихI дугьби лукIуси, 

Пагьмура ламус-яхIра 

Памир дубуртен ахъси. 

 

Кьяркьси гъай хIебуруси 

Кьясдешла мер агарси, 

Кьадри кьимат далуси 

Кьудратла вегI валуси. 

 

«СССР-ла арадеш би-

хIнила отличник» 

«Россияла писательтала 

Союзла член» трисанчи-

лан ГIяйшат Бибалаевас 
ГIярафа дубураван 

ГIямрулизир кагибси, 

ГIягIникибис гIяхIбарес 

ГIянди хIеркIван гьалакси. 

 

Балагьлизи бикибти 

БитIес букIмиван хъярхъси, 

Бунагь-хатIала гьуйчи 

БиркIан бяхIчихIеибси. 

 

Хайдакьлан ПатIимат 

Тазаевас 
Тунсада дубураван 

Тарихлизир кавлуси, 

Таркамала авлахъван 

Тамай уркIи гьарзаси. 

 

Тулпарван сарерхурси 

Тур кьяйдали ругаси, 

Табтуртази уркIбала 

Тулкни-дезни лукIуси. 

 

ХIябшиман Нурулгьуда 

Ражабовнас 
ГятIубтиван бизити 

НасихIятуни дуран, 

Нураниван берхIила 

Наслубас шаларикIан. 

 

Низам-зегъа дузахъан 

Някълаб ламарт агарли, 

Нурван ухул арадеш 

Насиб бараб Аллагьли. 

 

МугIяллим-поэт ГIяйша 

Кьурбановас 
ГIядатуни гьар-урла 

ГIямрулизир дарх дихIян, 

ГIяхIсатIла гье делгIули 

ГIямрула бурхIни дуркIан. 

 

ГIяхIсицун буру-биркьан 

Шайх Рабаданов 

Сагати  назмурти 

ГIяхIладли аркьухIелра 

ГIяхIдеш бихули рашан. 

 

КIишан мугIяллим 

 Бурлиятлис 

Бурес гIягIниси буран 

Барес чебсира биран, 

Барткелра хIурхъираван 

Бархтачил ралрикибси. 

 

Баркьудлизир хъярхъси 

Багьудилизир ахъси, 

Бунагь-хатIала гьуйчи 

БиркIан бяхIчихIеибси. 

 

«Шила гIямру» газетала 

кьяца тIал Маммакьади-

ева Райзанатлис 
РухI-жаннизир чIумаси 

РупIрупIиван амъурси, 

Ругъ-кьирхъала агарли 

Ругер кьяйда рузуси. 

 

Мардешлис яхI-ламуслис 

Мургьилизи рулхъуси, 

МалхIямдеш, сахаватдеш 

Марка чяхIван кавхъунси. 

 

Хаттаева Муъминат – 

65 дус риънилис! 
Мраморла урхьа шинцад 

Макьалаби лукIуси, 

Миллатла газетаби 

Милигра хIейрахъуси. 

 

Михъирлизиб уркIиван 

Миллатлизир ралгунси, 

Мардешла убзаличир 

Мез нешла дебшдируси. 

 

Маржанна мачнигъунти 

Марти дугьбани лукIан, 

Мас-давла хIерикIули 

Мурталра бархьдеш рикIан. 

 

Маккала зам-зам шинван 

Мез умули дихIуси, 

Манай уллугь кьяйдали 

Мар-марли сарерхурси. 

 

Мусисирт берхIиливан 

Мезра шаладируси, 

Мисрила чатIалаван 

Мурити гъай дубшарси. 

 

Муртлисалра калаби 

Марайдеш гъамхIейрули, 

Мирхъилис вавни кьяйда 

Мез даргала дигули. 

 

Трисанчилан «Дагъиста 

халкьла Игит» СВО-

лизи арбукибтала хъали-

баргунала Фондла пред-

седатель Алена 

МяхIяммадовнас 

Адуцала, яхI, ламус 

Ахъли дихIуси дарган, 

Абулхъул бархIи нурван 

Адамдеш ухул муйран. 

 

Адабла гIядатуни 

Арц-мургьичир гьаларси, 

Арафатла дубурван 

Асилдешлизир ахъси. 

 

Агрила агри балан 

Абатурси гьигь иргъан, 

Аларха дубураван 

Ахъли «къукъухIерикIан». 

 

Авара агардешлис 

Аргъайзиб мер агарси, 

Адамри, яхI-хIяяла 

АсхIябличир дурхъаси. 

 

Алкун нурван ухуси 

Алжанван сахаватси, 

Адамлис гIяхIдеш барес  

Арцур лагьан гьалакси. 

 

АвцIали-хIяйна-хIяйна 

Аллагьли хIед дусми габ, 

Авлахъличи уркIила 

АнцIкьи-децI гъаммадиаб. 

 

ГIяймакан ГIялиева 

 Салиматлис 

Дирути вайти, гIяхIтас 

Дурусси кьимат луган, 

Даргандеш, даргала мез 

Давлайчир гьаладиран. 

 

Гъайра ва баркьудира 

Ца дукIлизи дабгибси, 

Аллагьлара халкьлара 

Баркаллали раргибси. 

 

Шилтахъ-къяна агарли 

Кадурцуси цадехI дяхI, 

Се манзилра рузуси 

Дикара мез гьаладяхI. 

 

ГIяржакьла вай-гIяхIличи 

Гьар мурталра гьаррикIан, 

БицIибси лугиливан 

БекI гIяшбуцили рашан. 

 

Сагъли, чагъли калаби 

Савли булхъуцад бархIи, 

Сиранта бучIул булбул 

СаламбикIаб гьар бархIи. 

 

Уркухъан Аттабекова 

Райсатлис 

Анкъилаб алкун цIаван 

Алавтас ванарикIан, 

Адамдеш ва хIялалдещ 

АсхIяблайчир умуси. 

 

РайхIян тIабигIятлизир 

РяхIмули парчрикIуси, 

РухIлизи чеалкIутас 

Ранг-рангла гье делгIуси. 

 

Уркухъан школабала бух-

галтер Кумсиятлис 

ХIяя-инсапла шалда 

ЦIудар-цIяб хIебарибси, 

Жанивардешла «жунаб» 

Жайзиб хIебухъахъунси. 

 

Чархлизир умути рухI 

Ругертиван думхIуси, 

Адамдешра адабра 

БиркIантазир дузуси. 

 

Хамдеш агарси дарган 

РяхIму дархси уркухъан, 

ГIягIнивикибсила гIянд 

ХIекьли гьалакли ирзан. 

 

ХIела ламусла бару 

ХIурхъи кьяйда ахъбикIаб, 

ТалихIла нурла чирагъ 

ШявхIебиубли ухаб. 

 

Хайдакьлан поэт-

журналист Сайгибат 

ГIябдулкаримовас 
Сангуртиван шурмала 

Сабурлизир чIумаси, 

Саркъибдешлис гIибратси 

Сартанван сарерхурси. 

 

ГIярш-заклизиб чIакаван 

ГIяржакьличил ралгунси, 

ГIярада тIашаэсцад 

ГIякьлу пагьмура лебси. 

 

Уркухъан Чапарова  

Мариятлис 
Чиллаван дяргIибти гъай 

Чархла духIнар агарси, 

ЧяхI-забван гьалак-

хъярхъли 

Чебси хIянчи бируси. 

 

Минала гIядатуни 

Мургьи-арцван дихIуси, 

Мекъличир дам-зирнявван 

Миллатлизир ралгунси. 

 

«Дагъиста хьунул адам» 

журналла редактор Вя-

хIидова ПатIиматлис 

Венераван яхI ахъси 

Ванзаван сахаватси, 

Варачантиван хъярхъси 

Вава-кьарван хIялалси. 

 

ПасихIдешла гIякьлула 

Пикрумани рицIибси, 

Пагьмуртала зубарти 

ПархдикIахъес пагь лебси. 

 

Наида Гьуруевас 

Радио, телевизор 

Разили гъайдикIахъан, 

Жавабчерси журналист 

Пагьму мурхь-мурхьси дарган. 

 

«Ас-Салам» ахъбиахъес 

Ахъри, цIакь мяштIхIейруси, 

Аллагь, динна кьанунти 

Арц-мургьичир гьаларси. 

 

Х-с 

ХIу дила кьибламари 

Вархьли викул гьар бархIи, 

ХIечирад ахъдикIар наб 

Даим ухул бац-берхIи. 

 

ХIу, сарри наб мурталра 

Ухуси нурла чирагъ, 

ХIебарибси цайналра 

ХIуни наб лезми ярагъ. 

 

Лугни дябхIиб бегIмиван 

Ламус кункхIебарибси, 

Лаг-кат ихъухIелра 

Ламартла хIебарибси. 

 

ГIямрула адаб-хIяя 

ГIяшхIерили дихIуси, 

ГIядабли биаллира 

ГIяхIличи хьулрикIуси. 

 

ЗягIипхIели дарманри 

МилигхIели шарабри, 

ГушхIели азихъ сарри 

УбкIухIели ясинри. 

 

МикIхIен Хадижат 

ГIямаровас! 

Хазна-мас бучес кьасли 

Хаиндеш хIедарибси, 

Халадеш ва уктемдеш 

Хамхализир агарси. 

 

ГIяхIялдеш, яхI ва ламус 

ГIярафа кьяйда ахъси, 

ГIяршла малаиклаван 

ГIяхIдешцун уркIилабси. 

Дунъяличиб даршули 

ГIялам хIербирухIели, 

Дявила цIала дайлар 

Дургъес кьадарбиубти. 

  

Даг хIязтазир думхIути 

Дард агарти лачинти, 

Хапли дагьардиубра 

Заблиур хIярхIубала. 

  

Амма хIял гIяхIгъубзнала 

Къияндикалли бала, 

ХIушани гъабзадешла 

ЧеббикIира гьунира. 

  

Гьунарта игитдешла 

ГIялам кахбиахъубра, 

ЧIумадешли уркIбала 

Дунъя зер-зербарира. 

  

Хала дудешуниван 

ЧIумали кадизурра, 

Душманна илданиван 

Кьасани дугIеира. 

  

ИшхIелира улкала 

Уршби саби бургъули, 

Игитти наслубала 

Байрахъ ахъли бихули. 

  

ЛебхIели илдигъунти 

Багьадурти бургъанти, 

Даршудеш ванзаличиб 

Кавлуси саб даимлис. 

     

         ПатIимат Кьурбанова 

Дунъяличиб леб 

декIар-декIарти 

адамти 

Бахъал леб духутира 

Абдулта биркьутира, 

МехIурсила дирули 

Дахъал дагьри лертира. 

 

Леб гIякьлу агартира 

ГIямал-макру дархтира, 

Гурдала гули чебли 

Гумайла башутира. 

 

ГIякьлуличи бикили 

Шантас багалатира, 

ГIямрулизиб цаялра 

ГIяхIси хIебарибтира. 

 

Леб уркIи-хIял гIяхIтира 

ХIяя-ламус дархтира, 

ХIяжарли хIербирули 

ХIяжличи башутира. 

 

Чус гIяхIси бурибхIели 

ВайтIа гьимбуркIутира, 

Гьими-кьяс уркIиларли 

ХIял-тIабигIят нястира. 

 

Чула хIурмат баралли 

ХIулкIули башутира, 

Чилра мучлахIейрули 

Хатир кабалтутира. 

 

Гъайла я баркьудила 

МягIни-хIял агартира, 

Чузиб ца къурушлацад 

ГIяхIдеш барх агартира. 

***   *****   *** 

Даршудеш биаб или 

Лебилра дунъяличиб, 

Улнулра Аллагьлизи 

Някъби гьалакавцили. 

 

Бати паргъатси гьанкIли 

Бусахъес нешанира, 

Ара-сагъли, хIулкIули, 

Чарбухъахъен уршбира. 

 

Дати даргхIевдахъули 

Дару, дунъя дулъути, 

Дати дявти жалтира 

ХьалцIа зак бумкьахъути. 

 

Вирхулра, дунъяличиб 

Даршудеш уржниличи, 

ГIяламла балга-дугIя 

Чевсини иргъниличи. 

 

БяхIмуд Булатов.  

Усишала ши. 

Афганистайзиб бургъули калунтас 

Нешла мезла 

жагадеш 
Агара дунъяличир 

Мез чучирра жагати, 

ГъайбикIарну илдачил 

Даргала багьадурти. 

  

Ранг-рангла вавназирад 

Халуби думхуливан, 

Рангбиру гьар лугъатли 

 «Неш» ибси дев  

                     зурхIябван 

  

СирхIянта «аба» иру, 

Кьункьила «айба» бикIар, 

ХIуцIранта «ваба» иру, 

Хайдакьла «уба» бикIар, 

  

ХIурхъанта «адай» иру, 

Ахъушала «неш» бикIар… 

Амма нешла мез цаван 

Лебтасалра зайдикIар. 

  

БегI гьалаб виштIасини 

Буру дурхъаси дев - «неш», 

ГIямру керхайчи сунес 

ХIемсули икрамикIес. 

  

ГIяхIгъубзнани туйличир 

Делхъ дирули «ХIяйт» 

                           бикIар, 

Къугъаси къушумлизир 

«Дерхъабла» дугьби урцар. 

  

Мурадличи баибти 

Дигай дихьиб жагьтани 

Мардешлис хъя бирули 

Иру: «ТалихIчерлира». 

  

ГIямру жагадирути 

Баркатла сар дарган мез, 

Илди хIедалул дарган 

Сай бацIли букьул     

                   шилкьан. 

                      

                        ПатIимат  

                     Кьурбанова. 

Нешла мез 
Дахъал миллатла ватIан, 

Нешла мезли бихIуси. 

Пахру дила Дагъистан, 

ХIурматла ахъбикIуси. 

 

Нешла мез-хIебла авлахъ, 

Вавнани тIембикIуси. 

Нашла мез-тIутIала анхъ, 

Мурили гьигьбикIуси. 

 

Нешла мез-анкIила кьякь, 

Гушдешличи къаршиси. 

Нешла мез-талихIла дякь, 

Мурадли виахъуси. 

 

Нешла мез-сихIрули мас, 

ХIердарес балусилис. 

Гьарил бархIи биштIатас, 

Пайдала дирусилис. 

 

Нешла мез хIердарая, 

Игитли адамдешван. 

Лебалли шалал дунъя, 

Дебшла барибси мегьван. 

 

 СягIидуллагь  

ГIябдуллабеков. 

Уркарахъ. 

Дулгеная гьар 

бархIи 
Дулгеная гьар бархIи 

Тухумлис дурхIни-рурсбас, 

ГьаббикIаб или берхIи 

Лебилра узби-рузбас. 

 

Дулгеная гьар бархIи 

Зак амъурли биахъес, 

Даршути дуги-бархIи 

Дунъяличир диахъес. 

 

Дулгеная гьар бархIи 

ДегIун хъуми духъахъес 

ГIядатуни бегIтала 

Шанти-ургар дузахъес. 

 

Дулгеная гьар бархIи 

Дургъби тамандиахъес, 

Дару даргхIевдахъули 

ГIялам шадли калахъес. 

 

Дулгеная гьар бархIи 

Мекъ-сяхIбат зайдикIахъес, 

АлкIули дурхIни-рурсби 

ГIямру даимдиахъес. 

 

Дулгеная гьар бархIи 

Излуми хIедиахъес, 

Лебил дунъяла гIялам 

Ара-сагъли калахъес. 

 

Дулгеная гьар бархIи 

Кьуръа аят бучIули, 

Дурхъал Аллагьла субхIян 

КIелра някъли буцили. 

 

БяхIмуд Булатов.  

Усиша. 

Даргала девла 

устни 

 Дарган мезла лукIанти, 

Даргла узбиван марти, 

ХIушачила сар ишди 

Дила назмула тугъи. 

Дарган мезла байрахъчи, 

Хабардерхур далайчи, 

Сайри хIурхъан Батирай – 

Дазу агар капарай. 

Тарихлизиб у батур 

ГIярбукIан Мунгилира, 

Цалра хIяка агаркъи, 

ХIергIяхъиб назмуртани. 

ГIярбукIан алмасличил, 

Яшавлис пикриличил, 

Ваиб ил Парижлизи, 

Арц дарес пикриличил 

Кьисмат сегъуна сабрил 

Сунни буриб нушази. 

Замунтала занкъари 

ВиругIеб зянкъбухъахъун 

ХIурматла хIурхъан урши 

Иманагайла ГIязиз. 

ГъайикIес кункли ахIен 

МухIен Сагидличила, 

Даргала хазнализи 

Кабихьиб пайлила. 

«Фронтовикла далай» - 

АхIену элегия? 

Итди кахти ва кьяркьти 

Дявила дусмачила. 

Сагидла намуртачил 

Сарри нуша ацIибти 

Удирти классунази: 

«Вана хIеб садаалли, 

Дубур гулвавнабирхъур, 

Сентябрь сабаалли, 

Школара дурхIна бирцIур. 

Дубурла вава-кьарлис 

БерхIи дарман, заб дарман, 

Вава-кьаргъунти дурхIнас 

Бяхъили бучIни дарман. 

Мурталра камхIебиуб 

ЛукIанти ва бучIанти 

ХIямшиманти-ургабра: 

Хабарла гIялим – Расул 

РажабгIяли, Багъатир, 

Миндай ХIясанна Ильяс, 

Даргантас гимн белкIунси 

Запир НурмяхIяммадла, 

Гьар шайчив пагьмучевси 

Пахру сай даргантала. 

Духути гъайла устни: 

ГIяхIмадхан Абу-Бакар, 

МикIхIивадси Гъазим-Бег, 

Дахадаевланра: 

Сулайбан Рабаданов, 

Амир Гъази, 

Наврузла ХIябиб, 

Пагьмукар хIурхъан рурс-

би: 

Сарат ГIялиева, 

УмуряхIил Шапиева, 

Пагьмуагарти ахIен 

Нушала ахъушанти, 

Гъабзадешла хабурти 

Нушаб гIелаб датурти. 

Гьарахъ Сибирьлизирад 

Даршдусмала гьалабси, 

Иш къиянси замана 

Дархьибтири Ахъуша 

Динна гIякьлула тугъи 

ЧIяртIахъа МяхIяммадли. 

Чи лева гIур Даргазив 

ХIятта Даъистайзивра. 

Писки МяхIяла хIергъибси 

Илала масхуртани 

ДукелцIи хIевхъахъунси, 

Дигалли гьалаб бири, 

Камли ахIен гьаннара. 

Даргала девла устни 

Аллагьли саб бихIярти. 

 

Муса МяхIяммадов, 

ХIямшима. 

     Нешла мез 

Даршдусмазир акIубти 

Дарган наслубала мез, 

ХIуша хIедалутала 

ДахъдикIулигу гъай-мез. 

 

ГIямрулизир кьисматван 

Наб букьрули даибти, 

БегIла гьалабси гьигьван 

ХIилизир тIинтIдиубти, 

 

Нешла хIялал а ниъван 

Дигиличил дагьурти, 

Гардла малхIям далайван 

Дагърилизир далгунти, 

 

Шарабла урунжливан    

Милиги ахъахъибти, 

Азихъла бутIаливан 

Набзи кьуват кертIути, 

 

Дай уркIилис дарманван 

Дардлис сабабдирути, 

Шурми-ургаб тIамаван 

Аргъайзир гIералгьути. 

 

ВегI акIубси ВатIанван 

Даргантас дигахъули,  

Калабая, нешла мез, 

Наслубани руркъули!  

 

   ГI. Кьурбанова. 

Ну дарган дубурланра, 

Дубуртазир ак1убси, 

Аллагьла ахъриличил 

Дунъя, ват1ан дагьурси. 

 

Ну дарган дубурланра, 

Дарган мезлчи карц1си, 

Нешла мезличи диги 

Ниъличил дарх дерхъибси. 

 

Алк1укад ак1убси сар 

Дарган мезличи диги, 

Ак1убла иштях1сира 

Гьарил дарган девличи. 

 

Дигахъис наб дарган мез 

Г1ямарла Батирайла, 

Дигахъис наб дила мез 

Халкьла поэт Сулайба. 

 

Илдани шалабиру 

Ц1ябдешлизиб наб гьуни, 

Дарган мезли шадбиру 

Урк1и, ну пашманх1ели. 

 

Х1ейгахъес вирару мез 

Г1ях1мадха ва Рашидла, 

Илдани машгьурбариб 

Дагъиста урк1и-Дарга. 

 

Девла машгьур устнала, 

Пергер далайчибала 

Улкала гьар г1ямзилар 

Мез зайбик1аб мурталра. 

 

Чум лугъат лердиалра, 

Район ва ши диалра, 

Пагьмукар даргантала 

Мез далути бахъбааб. 

 

Дигахъис наб дила мез, 

Бег1тачирад даибти, 

Я диги ках1едурхар 

Лералцадх1и миц1ирли. 

 

Дарган мез дагьахъурси 

Нешлис азир баркалла, 

Ну дарган риъниличи 

Пахрура ках1ебурхар.  

   Х. ГIямарова. Дибгаши. 

6 

Февральла 21 — лерилра миллатунала мезанала БархIи саби  

Дарган дарган вирусив, дарган мез хlедалуси  

Дигахъис наб дарган мез 

Согласно данным статистики на пожарах 76 

процентов смертей происходит в результате 

отравления продуктами горения, в том числе и 

угарным газом (СО). К сожалению, нередки слу-

чаи гибели людей от отравления угарным газом 

и в бытовых домашних условиях без возникно-

вения пожара. 

  Примером являются всем известные случаи 

отравления людей: 

- в бане по причине преждевременного закры-

тия печных заслонок с еще несгоревшими до 

конца дровами; 

- при непрерывной эксплуатации газовых горе-

лок в непроветриваемой помещении; 

- в гараже при работе двигателя автомобиля. 

 Угарный газ СО – продукт неполного сгора-

ния и он способен появиться в любом месте для 

этого достаточно наличие любого процесса го-

рения. 

Условием для его образования является недо-

статок кислорода в зоне горения. Допустим, при 

отсутствии тяги в печи угли продолжают тлеть, 

угарный газ не сгорает и распространяется по 

помещению. Самое страшное свойство угарного 

газа заключается в том, что она абсолютно не 

имеет цвета и запаха, и отравление происходит 

незаметно. Характерные симптомы отравления 

происходит незаметно. Также характерные 

симптомы могут пройти скрытно. 

 Попадая через легкие в кровь, угарный газ 

воздействует на клетки гемоглобина, лишая их 

возможности нести по организму человека кис-

лород. И чем дольше человек дышит угарным 

газом, тем меньше кислорода получает орга-

низм. 

Тяжесть отравления угарным газом зависит от 

его концентрации в воздухе и длительности воз-

действия на организм. В случае легкого отравле-

ния взрослый чувствует головную боль, удушье, 

при концентрации СО, возникает паралич и по-

теря сознания. Ребенок не может отравиться и 

при сравнительно небольшой концентрации оки-

си углерода, когда взрослый чувствует незначи-

тельное недомогание. Если своевременно не 

оказать помощь, то данные лишь отравления 

заканчиваются либо смертельным исходом, либо 

инвалидностью. 

Исключить трагические последствия можно, 

если соблюдать меры безопасности: 

При эксплуатации отопительных печей и ками-

нов проверять положение заслонок дымохода, 

своевременно устранять трещины в печах, чи-

стить дымоход, следить за исправностью систе-

мы вентиляции в помещении. 

ИНД и ПР № 18 по Дахадаевскому и Кайтаг-

скому районам, 

УНД и ПР ГУ МЧС России по РД. 

Опасный угарный газ 

В этом году 31 мая 2025 года исполняется 90 

лет со дня образования в системе МВД России 

подразделений по делам несовершеннолетних. 

На сегодняшний день подразделения по делам 

несовершеннолетних являются одним из основ-

ных звеньев в системе профилактики детской 

преступности и беспризорности. Утверждение 

этой даты в качестве Дня подразделений по де-

лам несовершеннолетних органов внутренних 

дел Российской Федерации произошло в декаб-

ре 2003 года, когда Министр 

Внутренних Дел РФ подписал соответствую-

щий Приказ. Этот праздник ведет свою исто-

рию с 31 мая 1935 года, когда было принято 

Постановление Совета Народных Комиссаров 

СССР об утверждении при отделах милиции 

секций по борьбе с беспризорностью и преступ-

ностью несовершеннолетних. 

В наши дни значение подразделений по делам 

несовершеннолетних трудно переоценить. В их 

задачи входит выявление обстоятельств, нега-

тивно влияющих на развитие детей, помощь в 

их формировании как полноценных граждан 

страны. Высокая результативность в деле 

предотвращения правонарушений, совершае-

мых несовершеннолетними, достигается и за 

счёт тесного взаимодействия с образовательны-

ми учреждениями. Штатная численность под-

разделения по делам несовершеннолетних 

ОМВД России по Дахадаевскому району имеет-

ся—1чел. 

Дни у сотрудника ПДН ОМВД России по Да-

хадаевскому району капитана полиции Сулей-

манова С. М. насыщены работой, нужно успеть 

побывать в семьях, состоящих на учете, прове-

сти профилактические беседы со школьниками, 

поработать с документацией. Результаты рабо-

ты сотрудника по делам несовершеннолетних 

направлены на недопущение преступлений сре-

ди подростков, во многом это зависит от сла-

женной работы всех заинтересованных служб–

ПДН, участковых уполномоченных полиции, 

комиссии по делам несовершеннолетних, орга-

нов опеки. 

Работа инспекторов по делам несовершенно-

летних—это не просто служба, это призвание. 

Они должны иметь определенный склад харак-

тера, быть чуткими и доброжелательными по 

отношению к своим подопечным, уметь найти к 

ним нужные слова и особый подход. 

В конечном итоге от их усилий во многом за-

висят судьбы конкретных детей и подростков, 

их жизненные перспективы, их будущее. 

Врио начальника ОМВД России 

по Дахадаевскому району 

Магомедов И.А. 

31 мая–День образования подразделений по делам несовершеннолетних в системе 
органов внутренних дел 

За самовольное подключе-

ние к газовым сетям – уго-

ловное наказание. 

С прохождением холодного  

периода ООО «Газпром меж-

регионгаз Махачкала» стал-

кивается с проблемой само-

вольных подключений ото-

пительных приборов к систе-

ме газоснабжения для отоп-

ления жилых помещений.  

Самовольное (кустарное) подключение созда-

ет угрозу взрыва и пожара, которые могут по-

влечь за собой человеческие жертвы и значи-

тельные материальные потери. Также в резуль-

тате несанкционированного отбора газа падает 

давление в системе газоснабжения жилых до-

мов населенного пункта, что отрицательно ска-

зывается на работе газовых приборов добросо-

вестных абонентов. 

Согласно действующему законо-

дательству нарушитель полно-

стью оплачивает потребленный 

газ исходя из мощности обору-

дования при условии его кругло-

суточной работы. 

В соответствии со ст. 7.19. Ко-

декса РФ об административных 

правонарушениях за самоволь-

ное подключение к газовым се-

тям и самовольное использование газа для 

граждан штраф составляет от 10 до 15 тысяч 

рублей, для юридических лиц от 100 до 200 ты-

сяч рублей, для должностных лиц от 30 до 80 

тысяч рублей, либо дисквалификацию руково-

дителя на срок от 1 года до 2 лет. 

Помимо административной ответственности, 

самовольное подключение к системе газоснаб-

жения – это основание для применения к нару-

шителю статьи 158 Уголовного кодекса РФ, ре-

зультатом которого могут стать серьезные санк-

ции: от штрафа свыше 100 тысяч рублей, до ли-

шения свободы на срок до 6 лет. 

Примером применения наказания служит при-

нятое судом решение по факту самовольного 

подключения к газопроводу жителем села Сим-

сир Хасавюртовского района. В октябре 2024 

года УУП ОМВД России по Хасавюртовскому 

району, при проведении обхода, было выявлено 

несанкционированное самовольное подключе-

ние к газопроводу низкого давления граждани-

ном А. Хадисовым. Как выяснилось, ранее А. 

Хадисов уже был наказан за аналогичное право-

нарушение. Уголовное дело было возбуждено 

по статье 215.3 УК РФ, за самовольное подклю-

чение к газопроводу лицом, уже подвергнутым 

административному наказанию за аналогичное 

деяние. В январе 2025 года Хасавюртовский 

районный суд признал А. Хадисова виновным 

по предъявленному обвинению и назначил 

наказание в виде 150 (сто пятьдесят) часов обя-

зательных работ.  

ХИЩЕНИЕ  ГАЗА  ПРЕСЛЕДУЕТСЯ  ПО  ЗАКОНУ  

Февральла бехIбихьудличир Минск шагьарлизир 

халкьани-ургабси «Медвежонок» ибси турнир бе-

терхур. 18 дусличи баайчи гIямрула уршби ва рурс-

би азадли мушул башнила шайчибси абзлизи кабер-

хур илхIели. Балбуц хасбарибсири Белоруссияла со-

ветский чевяхIси спортсмен, Олимпиадабала хIяза-

нала хIяйна чемпион Александр Васильевич Мед-

ведьлис. Бамсриагарси бузериличил ва къайгъначил 

илини спортла тарихлизи сунела у мургьила хатIли-

чил белкIунси сай. 

Турнирлизир бутIакьяндеш дариб декIар-декIарти 

улкназибадти ва Россияла гIяхIцад 

регионтазибадти спортсментани. Ил-

дала лугIилизибадли сабри Дахадаевла районна ХI. 

ХIямидовла уличилси ДЮСШ-ла воспитанникунира. 

Илдани абзаначир гIяхIти устадешра чедаахъибтири. 

Ибрагьим ХIясбуллаевли цIуб арцла медаль сар-

хиб, МяхIяммад ХIясбуллаевли — жармала. Илди 

спортсментани саби гIяхIил хIядурбиъни чебаахъиб 

ва чула тренертира гъамтира разибиахъуб. 

КIелра спортсмен пагьмучебти тренерти Кьурбан 

ГIябдулмажидовли ва Шамил ХIямзатовли руркъути 

саби. Илдала воспитанникуни халкьани-ургарти аб-

заназибра  чедибиркниличи вирхес вирар. 

Кубокуначил, грамотабачил ва медальтачил 

спортсменти шабагъатлабариб. Ибрагьимра Мя-

хIяммадра уркIи-уркIилабадли мубаракбарес лайикь-

ли саби. Гьаннала гIергъира илди сегъунти абзаначи 

букьяллира, гьаларти мерани сархили чарбулхъаб. 

Хаслира халаси баркалла багьахъес лайикьли саби 

грепплингла шайчив дунъяла ва Европала призер 

Бускрила шилизивадси Мирза ГIябдуллабековлис 

нушала спортсменти дигиличил кьабулбарили, хала-

си хIурматбарни багьандан. Илала къайгъначил 

спртсменти уркIичеббиублири ва турнирличир че-

дибдешуни сархес къайгънази бикилри. 

                         М. ГIяхIмадова. 

Боксертала къайгъни дугIли архIедякьун 
 Дербент шагьарлизиб 2011—2012 ибти дусмазиб акIубти 

гIулухъаби-ургаб ЧебяхIси Чедибдеш 80 дус биънилис хасбариб-

си боксла турнир бетерхур. Турнирла бекIлибиубсигъуна мурад 

сабри Дагъистайзиб бокс гьалабяхI башахъни ва машгьурсили 

бетаахъни. Илкьяйдали цIакьтигъунти боксертира белгибарес им-

канти алкIули сари. Илдани гIурлизир ахъси даражала абзаназир 

бутIакьяндеш даресра бирар. 

Дахадаевла районнизибадти гIулухъабанира чула устадеш 

чедаахъиб. МяхIяммад ЯхIъяевли кIиибил мер сархиб, 

МяхIяммадгIяли Агъаттаевли ва Расул ЯхIъяевли 3 ибти мерани 

дуциб. Абзаназир гьаларти мерани сархибти боксерти ва илдала 

тренерти Казимбек МутIалимов, ГIябдуллагь МяхIяммадов ва 

Кьурбан Рабазанов мубаракбарес лайикьли саби илдигъунти сар-

хибдешуначил. Илдас гьаннала гIергъира мурталра дахъал че-

дибдешуни диаб.                                      Информцентр. 

Мажалисла спорткомплекслизиб районна бекI 

ГIялим Темирбулатовла приз багьанданси грепп-

лингла шайчиб турнир дураберкIиб. Балбуцли 200-

личибра имцIали бутIакьянчи цалабяхъиб. Илди ур-

габ хайдакьлантицунра ахIи, Дербентлизибадти, Жи-

микентлизибадти, Дагъиста Огнилизибадти, Избер-

башлизибадти ва Уркарахъибадти спортсменти леб-

ри. Спортла грепплингла жура регионнизиб гьала-

бяхI башнилис бикьридеш дирули сари илдицад 

спортсментани бутIакьяндеш дарнили. 

Балбуц дураберкIиб «Дубурлан» ибси клубла 

машгьурси тренер ХIясан ХIясановли. Илини сунела 

гьала масъала тIашбатурлири цIакьтигъунти спорт-

сменти чеббикIес ва жагьилтала спортличи диги им-

цIадикIахъес. 

Турнирлизир бутIакьяндеш дарес вирулри гьарил 5 

дусличивадли 17 дусличи бикайчи дусмала спортс-

ментани. ГIулухъабала батIакI 18-личибадли 82 ки-

лограммличи бикайчи сабри. Илдигъунти далилтала 

кумекличибли дурхIнани чула цIакьани ва устадеш 

ахтардидарес имканти лерри. 

Дахадаевла районнизибадси 28 спртсменнизибадли 

цалабикибси командали абзлизир бутIакьяндеш да-

риб. Илди тренер МяхIяммад Кьурбановла воспитан-

никуни саби. ДурхIнани чула кьуватчебдеш че-

баахъиб абзаначиб ва гьаларти мерани сархиб. 7 

спортсменни цаибти мерани дуциб, 9-ли — кIиибти 

ва 8-ли — хIябъибти. Иличибли багьеслира саби 

дурхIни ункъли хIядурбиахъес багьандан тренерли 

чебетаибси хIянчи барни. 

Илдигъунти сархибдешуни диахъубти спортсмен-

тира илдала тренерра уркIи-уркIилабадли мубарак-

барес лайикьли саби. 

«Районнизиб спорт гьалабяхI башнилизиб, районти 

ва шагьурти-ургар гьалмагъдешла бархбасуни чIума-

дикIахънилизиб ил балбуц мягIничебси ганзли бета-

рули саби. Илдигъунти турнирти имцIали дура-

дуркIниличи дирхехIе. Илди гIяхIси гIядатлира дета-

урли сари гIергъиси замана. Илкьяйдали жагьилти 

уркIичеббирули саби ва спортлизир илдани гIурра 

дахъал чедибдешуни дирахъниличи вирхес вирар», 

— бурули саби балбуц дураберкIибтани. 

                             М. ГIяхIмадова. 

Спорт…   спорт…   спорт... 

Мушлукьябани гьаларти мерани дуциб 

ГIяхIти устадеш чедаахъиб 


